



SKK 7 KONTABILITETI PËR GRANTET NGA QEVERIA 
DHE SHPALOSJA E ASISTENCËS SË QEVERISË 

SHËNIME SHPJEGUESE

Shënimet shpjeguese për Standardet e Kontabilitetit të Kosovës kanë për qëllim të japin njohuri shtesë mbi standardet dhe udhëzimet teknike sa i përket përdorimit dhe zbatimit të tyre. Në rast se ka divergjenca ndërmjet Shënimeve Shpjeguese dhe Standardeve, atëherë janë standardet ato që mbizotërojnë.
1. Objektiva e SKK 7 është që ta parashkruajë prezentimin, trajtimin e kontabilitetit, dhe shpalosjen e granteve dhe asistencës së qeverisë. SKK 7 nuk merret me: 

· Pjesëmarrjen e qeverisë në pronësinë e ndërmarrjes; 

· Asistencën e qeverisë që i jepet ndërmarrjes në formë të përfitimeve që janë të lidhura me, të përcaktuara, ose të kufizuara nga detyrimet e tatimit në të ardhura. Si shembuj: kreditë e tatimeve dhe shkallët e reduktuara të tatimeve; dhe 

· Asistencën e qeverisë të dhënë vetëm në mënyrë indirekte përmes veprimeve që ndikojnë në ekonominë e përgjithshme, si zhvillimi i infrastrukturës. 

2. Grantet e qeverisë, ose llojet tjera të asistencës së qeverisë zakonisht u jepen ndërmarrjeve për t’i nxitur ato që të ndërmarrin aktivitete të cilat ndërmarrja i konsideron si të dëshirueshme por që nuk mund të zhvillohen pa mbështetje nga qeveria.    

3. Granti nga qeveria është asistencë nga qeveria e cila kryen transferin e resurseve në një ndërmarrje në shkëmbim për plotësimin e kushteve të caktuara të lidhura me aktivitetet e punës së ndërmarrjes. Për shembull, një ndërmarrje mund të marrë 30 përqind të kostos së pajisjeve për kontrollin e ndotjes nga qeveria nëse pajisjet janë të instaluara dhe operojnë në pajtim me kërkesat e qeverisë. 
4. Asistenca nga qeveria, nga ana tjetër, është veprim që ka për qëllim të sigurojë një përfitim ekonomik për një ndërmarrje ose një klasë ndërmarrjesh që plotësojnë disa kritere të caktuara. Për shembull, ndërmarrjet e vogla mund të marrin këshillim tatimor apo legal falas në mënyrë që të nxitet rritja e tyre.  

Grantet nga qeveria

5. Ekzistojnë dy lloje të granteve nga qeveria:

· Grantet që kanë të bëjnë me pasuritë; dhe 

· Grantet që kanë të bëjnë me të ardhurat

Grantet që kanë të bëjnë me Pasuritë

6. Granti që ka të bëjë me pasurinë është ai që ka si kusht që ndërmarrja që kualifikohet për të marrë grantin duhet të sigurojë, përmes blerjes apo përmes konstruktimit, një pasuri afatgjatë ose një grup pasurish. Granti mundet të ketë të bashkangjitura edhe kushte të tjera, siç është lloji, vendi, periudha e kohës gjatë së cilës pasuria duhet të merret apo të mbahet. 

Grantet që kanë të bëjnë me të Ardhurat

7. Grantet që kanë të bëjnë me të ardhurat janë të gjitha grantet e qeverisë që nuk janë të lidhura me pasuritë. Shembuj janë:
· Huatë nga qeveria që nuk kërkohet që të rikthehen nëse ndërmarrja i plotëson kushtet për faljen e huasë. 

· Fondet e qeverisë që merren për t’i kompensuar shpenzimet e përfshira në implementimin e programeve të mandatuara të qeverisë; dhe 

· Asistencën monetare nga qeveria që jepet për t’i zvogëluar shpenzimet e lidhura me zhvillimin e teknologjisë së re në fushat që mbështeten nga qeveria

Njohja e granteve nga qeveria

8. Grantet e qeverisë i sigurohen ndërmarrjes në shkëmbim për plotësim të kushteve të caktuara në të kaluarën dhe të ardhmen. Prandaj, grantet nuk duhet të njihen përderisa nuk ka siguri të arsyeshme që janë plotësuar të dy kriteret e mëposhtme. (SKK 7.7):

1. Ndërmarrja do t’i plotësojë kushtet e grantit, dhe

2. Granti (grantet) do të merren.  

Termi “siguri e mjaftueshme” nënkupton që ekziston një shkallë e mjaftueshme e sigurisë që do të plotësohen të dy kriteret. 

9. SKK 7.11-12 kërkon që grantet nga qeveria të njihen si të ardhura në pasqyrën e të ardhurave, në bazë sistematike dhe racionale, gjatë periudhave të nevojshme, për t’i krahasuar ato me shpenzimet përkatëse që kanë për qëllim t’i kompensojnë. Ato nuk duhet të kreditohen direkt për interesat e aksionistëve dhe duhet të llogariten në bazë akruale dhe jo të parave të gatshme. 

10. SKK 7 i shtron kërkesat për njohjen e granteve nën kushtet e mëposhtme:

1. Grantet në njohjen e shpenzimeve specifike (SKK 7.13);

2. Grantet që kanë të bëjnë me pasuritë e çvlerësueshme (SKK 7.13); 

3. Grantet që kanë të bëjnë me pasuritë e paçvlerësueshme (SKK 7.14);dhe,  

4.   Grantet si kompensim i shpenzimeve apo humbjeve që tashmë janë bërë (SKK 7.15) 

Grantet në njohje të shpenzimeve specifike;

11. Grantet në njohje të shpenzimeve specifike njihen si të ardhura në periudhat e njëjta si shpenzime përkatëse. Kjo ndodh për arsye se, në shumicën e rasteve, periudhat brenda të cilave një ndërmarrje i njeh kostot apo shpenzimet e lidhura me grantet e qeverisë mund të përcaktohen lehtë. 

Illustrime
12. Kompania A e merr një grant prej 12 milion euro për t’i kompensuar ato me kostot specifike të punës të shoqëruara me katër vitet e para të aktivitetit në një zonë të pazhvilluar të vendit. Kostot aktuale kanë ndodhur, dhe të ardhurat nga granti të njohura gjatë katër viteve janë si vijon:






        Kostot 

Të ardhurat





Viti
       e bëra                  e njohura
   1            250,000

   250,000





   2
      500,000

   500,000

3 800,000

   800,000

4 450,000

   450,000

Gjithsej     2,000,000
  2,000,000
13. Nëse granti është për një shumë më i madh apo më i vogël sesa shpenzimet përkatëse, granti do të njihet në proporcion me kostot e bëra në secilën periudhë.Nëse, për shembull, granti përfshin gjithsej 2 milion euro dhe kostoja përkatëse përfshin 4 milion euro, të ardhurat nga granti do të njihen si në vijim:








Të ardhurat

Viti           Kostoja  

përqind
e njohura           




  
 1
        500,000

  12.5

   250,000       





 

            2
     1,000,000

  25.0

   500,000       







       3            1,600,000

  40.0

   800,000       







       4               900,000

  22.5

   450,000    






                     4,000,000

100.0

2,000,000                                                           

Grantet që kanë të bëjnë me pasuritë e çvlerësueshme  
14. Grantet që kanë të bëjnë me pasuri të çvlerësueshme zakonisht njihen si të ardhura gjatë periudhave të njëjta dhe në proporcion me detyrimet e çvlerësimit në këto pasuri (SKK 7.13). 

Ilustrim

15. Kompania A merr një grant prej 1 milion euro për blerje të pajisjeve për pakësimin e ndotjes për fabrikën e vet. Kostoja e pajisjeve është 2 milion euro dhe Kompania A e çvlerëson atë gjatë 20 viteve, duke përdorur metodën lineare. Obligimi vjetor i çvlerësimit dhe njohja e të ardhurave nga granti është si në vijim: 

              Çvlerësimi vjetor             të ardhurat nga granti që njihen për çdo vit
          (2,000,000€/20) = 100,000€            (1,000,000€/20) = 50,000€      

16. Nëse është përdorur tjetër metodë e çvlerësimit dhe jo lineare, të ardhurat e grantit vazhdojnë të njihen në proporcion me ndryshimet e çvlerësimit. 

Ilustrim

17. Kompania A merr një grant prej 1 milion euro për blerjen e pajisjeve për pakësimin e ndotjes për fabrikën e tij. Kostoja e pajisjeve është 2 milion euro. Kompania A përdor një metodë të shpejtuar të çvlerësimit me ngarkesat vjetore të renditura në listë më poshtë për katër vitet e para. Granti i njohur për secilin vit është dhënë në vijim:

Të ardhurat 

Çvlerësimi vjetor      Përqind

e njohura       
Viti 1:   300,000
    15.0
 150,000          

        Viti 2:   240,000
    12.0
 120,000           

              Viti 3:   190,000
      9.5
   95,000            

    Viti 4:  150,000
      7.5
   75,000            


       Subtotali 880,000
    44.0
 440,000
Grantet që kanë të Bëjnë me Pasuritë e Paçvlerësueshme 
18. Grantet që kanë të bëjnë me pasuritë e paçvlerësueshme, siç është toka, mund të kërkojnë edhe plotësimin e obligimeve të caktuara dhe mandej do të njihen si të ardhura gjatë periudhave që përmbajnë kostot e plotësimit të obligimeve(SKK 7.14). 

Ilustrim

19. Kompania A merr një grant të tokës me vlerë fer prej 200,000€ me kushtin që ta pastrojë tërë zonën e tokës dhe të mbjellë pemë në një pjesë specifike të pazhvilluar. Shuma e grantit është e barabartë me vlerën fer të tokës. Nëse kostot e Kompanisë A për pastrimin e tokës dhe për mbjelljen e pemëve bëhen gjatë 3 vjetëve në pajtim me orarin e dhënë më poshtë, të ardhurat nga granti të njohura për çdo vit janë si në vijim:  








Të ardhurat

Viti
Kostoja
 Përqind       e njohura

1:   
75,000
  50.0

100,000           

        2:   
45,000
  30.0

  60,000           

              3: 
30,000             20.0

  40,000                 

             
         150,000
100.0

200,000
Grantet si Kompensim për Shpenzime apo Humbje që Tashmë kanë Ndodhur 

20. Granti nga qeveria që bëhet i pranueshëm si kompensim për shpenzimet apo humbjet që tashmë kanë ndodhur, ose që ka për qëllim dhënien e mbështetjes së menjëhershme financiare një ndërmarrjeje që nuk ka shpenzime të lidhura me të ardhmen, duhet të njihet si të ardhura të periudhës në të cilën ai grant bëhet i pranueshëm. 
Për shembull, një grant mund t’i dhurohet një ndërmarrjeje për t’ia mundësuar asaj që të vazhdojë biznesin në një vend ekonomikisht jo të përshtatshëm ku, për shkak të humbjeve operative, ndërmarrja përndryshe do të ishte e detyruar ta ndërpresë punën. Kjo metodë e kontabilitetit e trajton grantin si kompensim për humbjet e mëparshme dhe jo për furnizimin me pasuri apo përfitime që do të fitohen në një periudhë të ardhme. Prandaj, granti duhet të njihet si të ardhura në periudhën në të cilën ndërmarrja fiton të drejtën për ta marrë grantin. 

21. Kur një grant përfaqëson kompensim për humbjet që kualifikohen për t’u trajtuar si zëra të jashtëzakonshëm nën SKK 5, granti duhet të prezentohet si zë i jashtëzakonshëm edhe në pasqyrat financiare. Për shembull, nëse një ndërmarrje merr një grant për humbje të jashtëzakonshme nga një rrjedhë masive, e cila është shumë e pazakonshme për nga natyra si dhe haset rrallë, edhe humbjet që i takojnë rrjedhës masive, edhe granti për kompensim duhet të raportohen në pasqyrën e të ardhurave si zëra të jashtëzakonshëm. 

Grantet si Pjesë të një Kompleti(paketimi) të Ndihmës Financiare 

22. IAS 20.19 përshkruan trajtimin e kontabilitetit për grantet që nganjëherë merren si pjesë e ndonjë kompleti të ndihmës financiare ose fiskale me të cilën janë bashkangjitur një numër i kushteve. Në raste të tilla, nevojitet kujdes për të identifikuar kushtet që i shkaktojnë kostot dhe shpenzimet që përcaktojnë periudhat gjatë të cilave do të fitohet granti. Për shembull, mund të jetë e mundshme që të alokohet një pjesë e grantit bazuar në diçka, dhe një pjesë tjetër e grantit bazuar në diçka tjetër. 

Ilustrim

23. Kompania A është objekt mjekësor dhe merr një grant që përfshin 6 milion euro. Dy të tretat e grantit janë dedikuar për të konstruktuar një pjesë të re shtesë për ndërtesën spitalore për trajtimin e kancerit dhe një e treta e mbetur është për të subvencionuar obligimet mjekësore të pacientëve që shfrytëzojnë shërbimet e reja gjatë tre viteve të para pas përfundimit. Komponentat e grantit janë këto:

Grant që ka të bëjë me pasuri (2/3 x 6,000,000)  = 4,000,000

Grant që ka të bëjë me të ardhura (1/3 x 6,000,000) = 2,000,000

24. Granti që ka të bëjë me pasurinë për ndërtimin e pjesës shtesë duhet të njihet në pasqyrën e të ardhurave gjatë afatit të përdorimit të shtesës dhe në proporcion me obligimet e çvlerësimit. Për shembull, nëse shtesa çvlerësohet në një bazë lineare gjatë 20 viteve, 200,000€ (4,000,000€/20) nga granti do të njihen për çdo vit.

25. Granti që ka të bëjë me të ardhurat duhet të njihet brenda tri vjetësh. Nëse shërbimet kryhen rregullisht gjatë tri vjetëve, një e treta e grantit njihet për çdo vit (2,000,000€/3 = 666,667€).  Nëse shërbimet ekspozojnë një model tjetër të ndryshëm, atëherë granti duhet të njihet në bazë sistematike dhe racionale që merr në konsiderim kohën dhe shpenzimet e shërbimeve që subvencionohen nga granti.

Grantet jomonetare të qeverisë 

26. Granti qeveritar nuk është patjetër në para të gatshme apo në ekuivalente të parave. Nganjëherë, mund të jetë në formë të pasurive jomonetare, siç është toka, ndërtesat apo pajisjet. Trajtimi i zakonshëm i kontabilitetit, sipas KAS 7.18, është që të llogariten edhe granti edhe pasuria në vlerën fer të pasurisë jomonetare. Një tjetër trajtim, që është referuar në IAS 20.23, të cilin SKK 7.18 nuk e përjashton,   është që të regjistrohen edhe pasuria edhe granti në shumën nominale.

Kontabiliteti i Granteve që kanë të Bëjnë me të Ardhurat

27. Kontabiliteti i përshtatshëm për grantet që kanë të bëjnë me të ardhurat mund të përcaktohet  duke i analizuar kushtet e asistencës kur të merren fondet ose kur të përcaktohet pranueshmëria. 

Trajtimi i kontabilitetit për llojet e mëposhtme të granteve është dhënë në vijim:  

· Asistenca në drejtim të mbulimit të shpenzimeve ose të hyrave të tashme të periudhës. 

· Asistenca e lidhur me shpenzimet e periudhave në të ardhmen. 

· Huatë që mund të falen. 

Asistenca në shpenzimet ose të hyrat kurrente
28. Asistenca në shpenzimet apo të hyrat kurrente duhet të llogaritet në përcaktimin e të hyrave neto  për periudhën e tashme, pa marrë parasysh kohën kur është marrë granti. Kjo përkon me parimin e kontablitetit akrual. 
Ilustrim  

29. Në vijim është një ilustrim i evidentimit të transaksionit kur janë marrë fonde dhe evidentuar shpenzime gjatë të njëjtës periudhë raportimi. Kompania A ka marrë një faturë nga një shitës prej 10,000€ për shpenzimet që janë bërë gjatë shkurtit XXX1 për një program trajnimi për nëpunësit, të kërkuar nga qeveria. Kostoja e trajnimit ka qenë e mundur të kompensohet me një grant. Kompania A i ka evidentuar këto transaksione në shkurt, për ta njohur shpenzimin: 

Debi     Shpenzimet e trajnimit të punëtorëve
   
10,000

Kredi    Kontot e pagueshme                   


10,000

30. Pasi që shpenzimi ka të drejtë të kompensohet me një grant dhe Kompania A i ka plotësuar kushtet për kompensim, transaksioni vijues evidentohet edhe kur të ndodhin shpenzimet, Vini re që Kompania A ka vendosur që do ta evidentojë grantin si reduktim të shpenzimeve përkatëse të trajnimit. 


Debi    Grantet e pranueshme

        
10,000


Kredi   Shpenzimet e trajnimit të punëtorëve 
10,000

31. Kur të merren fondet e grantit, evidentohet ky transaksion:

Debi    Para të gatshme                         10,000

Kredi   Grantet e pranueshme                10,000

Në pasqyrën e të ardhurave për XXX1, shpenzimet e trajnimit të punëtorëve do të raportohen neto në shumën e grantit. Pasi që fondet e grantit janë marrë gjatë XXX1, nuk do të ketë shumë për grantet e pranueshme në pasqyrën e bilancit. 

32. Të dhënat bazë të kontabilitetit janë të njëjta kur shpenzimet kanë ndodhur në një periudhë dhe janë marrë fondet e grantit, në një periudhë raportuese në vijim. I vetmi ndryshim është që Kompania A do të japë një shumë të Grantit të Pranueshëm prej 10,000€ në pasqyrën e tyre të bilancit deri sa të merren fondet e grantit. 
Llogaritja e Asistencës së Lidhur me Shpenzimet në Periudhat në të Ardhmen

33. Nëse fondet e grantit merren para se të ndodhin shpenzimet përkatëse, shuma e lidhur me periudhat në të ardhmen duhet të shtyhet dhe të transferohet në të ardhura ndërsa bëhen shpenzimet e lidhura me grantin. 
34. Ilustrim

35. Shembulli i mëposhtëm ilustron evidentimin e asistencës së lidhur me shpenzimet në periudhat e së ardhmes. Në vitin XXX1, Kompania A ka marrë 360,000€ si grant që do të përdoret për të kompensuar kostot e larta të shfrytëzimit të një burimi të ri të rrymës elektrike për tre vjetët e ardhme. Kompania A bëri këto të dhëna të kontabilitetit kur u mor granti: 

Debi     Para të gatshme                                       360,000

Kredi    Të dhënat e shtyra të grantit                   360,000

36. Bilanci në konton e të ardhurave të shtyra të grantit duhet të amortizohet në bazë sistematike dhe racionale që përputhet me modelin e shpenzimeve përkatëse. Nëse, për shembull, shpenzimet janë bërë rregullisht gjatë tre vjetëve , në fund të vitit të parë, një e treta, ose 120,000€ të të ardhurave nga granti, do të përfshihen në pasqyrën e të ardhurave përderisa bilanci i mbetur prej 240,000€ do të shfaqet si të ardhura të shtyra nga granti në seksionin e detyrimeve në pasqyrën e bilancit. 

Të dhënat mujore të kontabilitetit për ta amortizuar grantin janë:

Debi     Të ardhurat e shtyra të grantit           10,000

Kredi    të hyrat e grantit                                 10,000

Llogaritja e Huave të Falshme

37. Huatë e falshme duhet të njihen nëse ka siguri të arsyeshme që ndërmarrja do t’i plotësojë të gjitha kushtet e kërkuara. Kjo do të thotë që, huatë e falshme duhet të llogariten kur firma të ketë të drejtë ta marrë huanë, dhe jo atëherë kur ajo të falet. Çfarëdo shume që nuk është falur ende duhet të shpaloset përmes një shënimi në pasqyrat financiare. 

Nëse huaja bëhet e papagueshme për ndonjë arsye, kjo ngjarje duhet të llogaritet për të ardhmen dhe jo si korigjim i periudhës së mëparshme.

Ilustrim

38. Shembulli i mëposhtëm ilustron kontabilitetin për një hua të falshme. Kompania A ka marrë nga qeveria një hua të falshme prej 200,000€ si nxitje për ta shfrytëzuar një burim të ri të energjisë që nuk shkakton ndotje. Huaja përcakton që 50,000€ do të falen për çdo vit për katër vite nëse masat e përgjithshme të ndotjes së Kompanisë A janë më pak se maksimumi që lejohet për vit. 

39. Kur të merret huaja, është mjaft e sigurtë që kompania A do t’i plotësojë kushtet e faljes dhe shuma evidentohet si në vijim:

Debi       Para të gatshme                       
    200,000

Kredi      Huaja e falshme


    200,000

Të dhënat e mëposhtme bëhen për ta njohur faljen e huasë për vitin e parë. 

Debi       Huaja e falshme             50,000

Kredi      Të hyrat nga granti        50,000

40. Gjatë vitit të dytë, masat e ndotjes së kompanisë A e tejkaluan sasinë maksimale të lejuar dhe huaja më nuk falet. Kompania A jep këto të dhëna për ta riklasifikuar shumën e mbetur të huasë: 

Debi    Huaja e falshme                  
150,000

Kredi   Huaja e pagueshme e qeverisë
 150,000

41. Kompania A duhet që gjithashtu të fillojë të shtojë ndonjë interes të pagueshëm që kërkohet në hua. Shënimet që i bashkangjiten pasqyrave financiare duhet të përfshijnë informacion mbi huanë duke përfshirë kushtet e ripagimit. 

Prezentimi i Pasqyrave Financiare
42. Prezentimi i pasqyrave financiare të granteve dallon dy llojeve të granteve:

· Grantet që kanë të bëjnë me pasuritë (KAS 7.19-21) 

· Grantet që kanë të bëjnë me të ardhurat (KAS 7.22-23)

Prezentimi i Granteve që kanë të bëjnë me Pasuritë

43. (a) Prezentimi në pasqyrën e bilancit.

Grantet e qeverisë që kanë të bëjnë me pasuritë, që përfshijnë grantet jomonetare në vlerën e tyre fer, duhet të prezentohen në pasqyrën e bilancit duke zbritur grantin për të arritur në vlerën bartëse të pasurisë. Kësaj i referohemi si “metoda neto”. 

Ilustrim

44. Metoda neto e prezentimit të granteve të lidhura me pasuritë ilustrohet me këtë shembull. Kompania A merr një grant qeveritar prej 200,000€ për blerjen e një pasurie që kushton 800,000€.  Përmes metodës neto, granti zbritet nga vlera bruto e regjistrit të pasurisë deri në arritjen e shumës bartëse prej 600,000€ (800,000€ minus 200,000€) që tregohet në pasqyrën e bilancit të Kompanisë A. 

45. Përmes metodës neto, çvlerësimi llogaritet dhe raportohet bazuar në shumën bartëse prej 600,000€.  Pasi që vlera bartëse është reduktuar nga granti, ngarkesa vjetore e çvlerësimit është më e ulët sesa do të ishte po të mos ishte granti, dhe të ardhurat si pasojë janë më të larta. Me fjalë të tjera, granti njihet si të ardhura gjatë afatit të përdorimit të një pasurie të çvlerësueshme përmes ngarkesës së zvogëluar të çvlerësimit. 

46. (b) Prezentimi në pasqyrën e rrjedhjes së parave
Marrja e granteve të lidhura me pasuritë në formë të parave të gatshme, dhe blerja e çfarëdo pasurie të lidhur me grantin duhet të shpaloset veçmas në seksionin e aktiviteteve të investimit në pasqyrën e rrjedhës së të ardhurave. Kjo dmth që, rrjedhja brenda e fondeve të granteve mund të mos shëndrrohet në neto përkundër shumës së blerjes së pasurisë në pasqyrën e rrjedhjes së parave, edhepse është përdorur metoda neto në pasqyrën e bilancit. 

Ilustrim

47. Shembulli i mëposhtëm ilustron shpalosjen e granteve të lidhura me pasuritë në pasqyrën e rrjedhjes së parave të pregatitur sipas metodës direkte në pajtim me SKK 8:

            Kompania A

  Pasqyra e rrjedhjes së të ardhurave  

Për periudhën 01 Janar -31 Dhjetor XXXX

Rrjedhja e parave nga aktivitetet e punës


Marrjet e parave nga konsumatorët
          

1,560,000

  Paratë e paguara furnizuesve dhe punëtorëve

(1,150,000)

Paratë e gjeneruara nga puna

 

410,000

Interesi i paguar



          

(100,000)

Tatimet në të ardhura të paguara  
            
(70,000)
Paratë e gatshme neto nga aktivitetet e punës

240,000

 Rrjedhja e parave nga aktivitetet e investimit:

  Blerja e pasurive fikse                                               


(800,000)

  Marrja e grantit                                

          


200,000

  Burimet nga shitja e pasurive tjera financiare        


290,000
  Paratë e gatshme neto të përdorura në investimin e aktiviteteve      (310,000)

Rrjedhja e parave nga aktivitetet e financimit:

  Burimet nga huazimet afatgjata


                      
150,000

  Dividendat e paguara                              

        

(120,000)
  Paratë e gatshme neto të siguruara nga aktivitetet e financimit            30,000 

Zbritja neto në para të gatshme                                                  
(40,000)

Paratë e gatshme në fillim të periudhës                                   
260,000
Paratë e gatshme në fund të periudhës                                   
220,000
Prezentimi i Granteve që Kanë të Bëjnë me të Ardhurat
48. Grantet e lidhura me të ardhurat prezentohen si kredit në pasqyrën e të ardhurave, ose veçmas ose brenda një titulli të përgjithshëm si psh: “të ardhurat tjera” (KAS 7.22).  Nëse shuma e grantit nuk jepet veçmas në pasqyrën e të ardhurave, duhet të shpaloset në shënimet për pasqyrat financiare.

49. Nuk është e përshtatshme që të shpalosen vetëm të ardhurat neto ose shpenzimet neto të lidhura me grantet. Të ardhurat dhe shpenzimet e grantit duhet të raportohen veç e veç ashtuqë ta lehtësojnë krahasimin me shpenzimet tjera që nuk ndikohen nga granti (SKK 7.23).  

Ilustrim
50. Shembulli në vijim ilustron prezentimin e granteve të lidhura ne të ardhurat në pasqyrën e të ardhurave. 

Kompania A merr një grant prej 50,000€ në këmbim për marrjen në punë dhe trajnimin e punëtorëve lokalë të papërvojë për fabrikën e saj të re. Të gjitha shpenzimet janë bërë dhe grantet janë marrë më XXX1.  Kompania A i evidenton grantet si në vijim:

Debi     Para të gatshme                        50,000

Kredi    Të ardhurat nga granti               50,000     

51. Të hyrat nga granti mund të prezentohen në njërën nga mënyrat e mëposhtme në pasqyrën e të ardhurave:
	Alternativa Një- Si Zë i Veçantë i të hyrave
	Alternativa Dy- Si Zë i të Ardhurave Tjera

	            Kompania A

Pasqyra e të Ardhurave për Vitin XXX1

Të hyrat nga shitjet

Të hyrat nga grantet

Minus:     Materialet


                Pagat 

                Shpenzimet tjera  

                Çvlerësimi

                Shpenzimet e interesit

Të Ardhurat punuese para Tatimit
Shpenzimet e tatimit në të ardhura

Të ardhurat neto       
	                   Kompania A

Pasqyra e të ardhurave për vitin XXX1

Të hyrat nga shitjet

Minus:     Materialet


                Pagat 

                Shpenzimet tjera  

                Çvlerësimi

                Shpenzimet e interesit 

Plus:        Të hyrat tjera

Të Ardhurat punuese para Tatimit
 Shpenzimet e tatimit në të ardhura

Të ardhurat neto       


Ripagesat e Granteve Qeveritare
52. Granti i qeverisë mund të bëhet i pagueshëm, për shembull, nëse ndërmarrja nuk i plotëson kushtet e grantit pasi që i ka marrë fondet. Një grant i qeverisë që bëhet i pagueshëm duhet të llogaritet si ndryshim në vlerësimin e kontabilitetit (referojuni SKK 5, Profiti apo Humbja Neto për Periudhën, Zërat e Jashtëzakonshëm, Ndryshimet në Vlerësimet në Kontabilitet, Ndryshime në Politikën e Kontabilitetit, dhe Gabimet Funadamentale) 

53. Kontabiliteti për ripagimet e granteve varet nga fakti se a është granti i lidhur me të ardhurat apo me pasuritë.

Ripagesa e granteve të lidhura me të ardhurat

54. Nëse i tërë granti apo një pjesë e grantit e lidhur me të ardhurat bëhet i ripagueshëm, trajtimi i kërkuar i kontabilitetit (SKK 7.24) duhet ta eliminojë shumën e ripagueshme përkundër ndonjë bilanci të kreditit të shtyrë të vendosur për grantin. 

55. Nëse nuk ka kredit të shtyrë, ose nëse ripagesa e tejkalon bilancin e kreditit të shtyrë, shuma e ripagueshme duhet të njihet menjëherë si shpenzim. 
Ilustrime:
56.  1. Kompania A ka marrë një grant prej 50,000€ që ka qenë i dedikuar për t’i mbuluar shpenzimet e trajnimit për punëtorët e pakualifikuar. Kompania A i jep këto të dhëna të kontabilitetit kur është marrë granti:

Debi       Para të gatshme                                           50,000

Kredi      Grant i shtyrë i qeverisë                               50,000

Granti i shtyrë i qeverisë është raportuar si detyrim në pasqyrën e bilancit. 
57. Para se të jenë bërë shpenzime, Kompania A vendosi që të mos marrë në punë dhe të mos trajnojë punëtorë të pakualifikuar. Granti u bë i ripagueshëm pasi që ndërmarrja nuk i ka plotësuar kushtet e kërkuara. Kompania A bën këto të dhëna të kontabilitetit për ta evidentuar detyrimin e saj për ta paguar grantin:

Debi      Grant i shtyrë i qeverisë         50,000

Kredi     Grant i ripagueshëm               50,000

58. 2. Kompania A ka marrë një grant prej 50,000€ që ka qenë i dedikuar për t’i mbuluar shpenzimet për trajnimin e punëtorëve të pakualifikuar për t’u punësuar në poste specifike të kualifikuara. Kompania A ka dhënë këto të dhëna kur është marrë granti:

Debi       Para të gatshme                                          50,000

Kredi      Grant i shtyrë i qeverisë                             50,000

59. Kompania A punësoi një grup fillestar të punëtorëve dhe janë bërë shpenzime të trajnimit prej 20,000€. Ndërmarrja bëri këto të dhëna për ta njohur pjesën e grantit që është e shoqëruar me kostot e tranimit. 

Debi       Granti i shtyrë i qeverisë          20,000

           Kredi     Të hyrat nga granti                    20,000

Pas këtij transaksioni, bilanci i mbetur në konton e grantit të shtyrë të qeverisë ishte 50,000€-20,000€=30,000€.

60. Qeveria e revizoi programin e punësimit dhe trajnimit të Kompanisë A dhe vendosi që Kompania A nuk i plotësonte kushtet e grantit sepse punëtorët e trajnuar nuk janë vendosur në poste të kualifikuara ashtu siç është kërkuar. Si pasojë, i tërë granti u bë i ripagueshëm . 

61. Kompania A i dha këto të dhëna për ta eliminuar bilancin e mbetur në konton e shtyrë të grantit të qeverisë, për ta njohur pagesën e mbetur të grantit si shpenzim dhe për ta evidentuar detyrimin për ta ripaguar grantin:
Debi      Granti i shtyrë i qeverisë                      30,000

Debi      Shpenzimet e grantit                             20,000

Kredi     Granti i ripagueshëm                             50,000

Ripagimi i granteve të lidhura me pasuritë
62. Nëse i tërë granti apo një pjesë e grantit të lidhur me pasuritë bëhet i ripagueshëm, trajtimi i kërkuar i kontabilitetit (SKK 7.24) është që ta rrisë shumën bartëse të pasurisë për shumën e ripagueshme. Shuma kumulative e çvlerësimit shtesë që përndryshe do të ishte evidentuar në mungesë të grantit duhet të njihet menjëherë si një shpenzim. 

Ilustrim
63. Kompania A ka marrë një grant prej 150,000€ që ka qenë dedikuar për ta kompensuar një pjesë të kostos së përvetësimit të makinerisë së re me ndotje të ulët që kushton 450,000€.  Granti kërkon që për pesë vjetët e ardhshme, ndotja e matur të Kompanisë A nuk të mos i tejkalojë nivelet e caktuara, ose përndryshe i tërë granti do të bëhet i ripagueshëm. 

64. Kompania A ka bërë këto të dhëna të kontabilitetit kur është marrë granti:

Debi       Para të gatshme                                           150,000

Kredi      Makineria – Granti i qeverisë                     150,000

Pas përvetësimit, vlera bartëse e makinerisë përfshin 450,000-150,000=300,000€ (450,000€ minus 150,000€).  Kompania A ka përdorur metodën lineare për ta çvlerësuar makinerinë brenda dhjetë vjetëve pa vlerë të riaftësimit. Prandaj, çvlerësimi vjetor ishte 30,000€ (300,000€/10).   

65. Në fund të katër viteve, makineria ka një shumë bartëse prej 180,000€, të llogaritur si në vijim:

Kostoja neto e përvetësimit                        300,000

Çvlerësimi i akumuluar, 30,000€ x 4               120,000 

Shuma bartëse


                  180,000

66. Gjatë vitit të pestë, ndotja e matur e kompanisë A tejkaloi shumën e lejuar sipas grantit dhe i tërë granti me këtë rast u bë i ripagueshëm. 

Kompania A i ka bërë këto të dhëna të kontabilitetit për ta evidentuar detyrimin e saj për ta paguar grantin:

Debi      Makineri – Granti i qeverisë                                      150,000

Kredi     Paratë e gatshme – Granti i ripagueshëm             150,000

67. Përveç kësaj, Kompania A është dashur që menjëherë ta njohë çfarëdo çvlerësimi kumulativ shtesë si shpenzim. Kostoja e përvetësimit të makinerisë përjashtuar grantin ishte 450,000€ kështuqë, në mungesë të grantit, çvlerësimi vjetor do të ishte 45,000€ (450,000/10). Gjatë një periudhe katërvjeçare, çvlerësimi në shumën bartëse bruto do të kishte qenë 60,000€ më e lartë (45,000€ minus 30,000€ = 15,000€ herë 4 = 60,000€) sesa në vlerë bartëse neto.
68. Kompania A ka dhënë këto të dhëna të kontabilitetit për ta njohur çvlerësimin shtesë kumulativ si një shpenzim:

Debi     Shpenzimet e çvlerësimit                60,000

Kredi    çvlerësimi i akumuluar                     60,000

Sipas korigjimit të çvlerësimit, makina ka një vlerë bartëse prej 270,000, si vijon:

Kostoja historike                                            450,000

Çvlerësimi i akumuluar, 45,000 x 4               180,000 

Vlera bartëse




      270,000

69. Duke filluar me vitin e pestë, çvlerësimi vjetor prej 45,000€ do të njihet dhe vlera e mbetur bartëse prej 270,000€ do të çvlerësohet në zero deri në fund të afatit të pritur dhjetë-vjeçar të makinës. 

Asistenca e Sigurtë e Qeverisë

70. Definicioni i granteve qeveritare përjashton forma të caktuara të asistencës qeveritare të cilat:

· Nuk munden qe të kenë vlerë të vendosur në vete, si këshillë teknike apo tjetër këshillë profesionale falas; dhe

· Përfitimet e qeverisë që nuk mund të dallohen nga transaksionet e zakonshme të tregtimit në ndërmarrje. Edhepse përfitimi mund të vihet në diskutim, përpjekjet për ta kuantifikuar atë mund të jenë arbitrare apo jo të arsyeshme.

71. Nëse përfitimet nga llojet e mësipërme të asistencës së qeverisë janë të rëndësishme, natyra, niveli, dhe kohëzgjatja e asistencës duhet të shpalosen ashtuqe pasqyrat financiare të mos jenë të paqarta. (SKK 7.27).

Shpalosja

72. SKK 7.30 kërkon këto shpalosje:

· Politika e kontabilitetit që është adoptuar për grantet nga qeveria, duke përfshirë metodat e prezentimit të adoptuara në pasqyrat financiare;

· Natyra dhe niveli i shtrirjes së granteve të qeverisë të njohura në pasqyrat financiare dhe një indikacion i formave tjera të asistencës së qeverisë nga e cila ndërmarrja ka perfituar drejtpërdrejt; dhe

· Kushtet e paplotësuara dhe kontingjencat e tjera të bashkangjitura me asistencën e qeverisë të cilat janë njohur. 

Përmbledhje: 

73.  Në vijim është një përmbledhje e formave të granteve, dhe metodave të njohjes.

· Grantet e lidhura me pasuritë e amortizueshme duhet të amortizohen gjatë një periudhe, dhe në proporcion me amortizimin e ngarkuar në pasuri. 

· Nje grant toke mund të jetë i kushtëzuar me konstruktimin e një pasurie të amortizueshme, siç është një ndërtesë, në vend të caktuar. Granti njihet si të ardhura gjatë afatit të pasurisë së amortizueshme. 

· Granti mund të bëhet i pranueshëm nga qeveria si kompensim për shpenzimet apo humbjet që tashmë kanë ndodhur, ose me qëllim të dhënies së mbështetjes së menjëhershmë financiare një ndërmarrjeje. Nëse nuk pritet ndonjë kosto e lidhur me të ardhmen, granti njihet si të ardhura të periudhës në të cilën bëhet i pranueshëm dhe, nëse kjo është e pranueshme, trajtohet si zë i jashtëzakonshëm. Nëse priten shpenzime në të ardhmen, granti njihet e ardhur si kompensim, dhe në proporcion të drejtë me kostot. 

· Grantet mund të jenë të dedikuara për t’i kompensuar shpenzimet e ndryshme specifike. Kur një grant i tillë merret, ai duhet të njihet në pasqyrën e të ardhurave në periudhat e njëjta dhe në proporcion me shpenzimet përkatëse të cilat është duke i kompensuar. Nëse shuma e grantit është më e madhe apo më e vogël sesa kostot përkatëse, granti do të njihet në proporcion me kostot e ndodhura në secilën periudhë. 

· Grantet mund të kërkojnë nga ndërmarrja që të plotësojë kushte të caktuara. Kur një grant i tillë është i lidhur me një pasuri të paamortizueshme siç është toka, granti duhet të njihet në pasqyrat e të ardhurave gjatë periudhës dhe në proporcion me kostot e plotësimit të obligimeve të kërkuara. 

· Disa grante janë pjesë e një kompleti që përfshin disa kushte dhe qëllime të ndryshme. Kushtet e një granti të tillë duhet të rishikohen kështuqë komponentat e ndryshme mund të llogariten me saktësi duke e ndarë grantin në elementet e tij të veçanta dhe të njihet secili element veç e veç. 

· Huatë e falshme duhet të njihen kur ka siguri të mjaftueshme që ndërmarrja do t’i plotësojë të gjitha kushtet e kërkuara. Ato llogariten kur firma të përcaktohet për të marrë huanë duke i plotësuar kërkesat e eligjibilitetit, dhe jo atëherë kur ajo falet. 


